
ਦਮ ਦੁਆਉਣਾ-ਰਾਹਤ ਦੇਣੀ, ਕਿਸੇ ਕਾਮੇ ਨੂੰ ਬਿਠਾ ਕੇ ਉਹਦੀ ਥਾਂ ਕੰਮ ਕਰਨਾ, ਥੋੜੇ ਸਮੇਂ ਲਈ ਅਰਾਮ ਕਰਨ ਲਈ ਕਹਿਣਾ।

ਦਮ ਨਾ ਖਾਣਾ-ਵਿਸ਼ਵਾਸ਼ ਨਾ ਕਰਨਾ, ਹਾਮੀ ਨਾ ਭਰਨੀ। 

ਦਮ ਨਿਕਲਣਾ-ਮਰ ਜਾਣਾ। 

ਦਮਾਂ ਦੀ ਬਾਜ਼ੀ ਲਾਉਣੀ-ਜਾਨ ਤਲ਼ੀ 'ਤੇ ਰੱਖਣੀ। 

ਦਮੋਂ ਕੱਢਣਾ-ਭਜਾ ਦੇਣਾ, ਕਿਸੇ ਦਾ ਅੰਤ ਵੇਖਣ ਦਾ ਯਤਨ ਕਰਨਾ।

ਦਰ ਦਰ ਦੀ ਖਾਕ ਛਾਨਣਾ-ਥਾਂ-ਥਾਂ ਧੱਕੇ ਖਾਣੇ, ਭਿੰਨ ਭਿੰਨ ਲੋਕਾਂ ਦੀ ਖ਼ੁਸ਼ਾਮਦ ਕਰਨੀ।

ਦਰ ਬਦਰ ਹੋਣਾ-ਘਰੋਂ ਨਿਕਲ ਕੇ ਖੁਆਰ ਹੋਣਾ। 

ਦਲੀਜਾਂ ਉਖੇੜਨੀਆਂ-ਵਾਰ ਵਾਰ ਫੇਰੇ ਮਾਰਨੇ। 

ਦਲੀਜਾਂ 'ਤੇ ਪੈਰ ਰੱਖਣਾ-ਘਰ ਵੜ ਜਾਣਾ। 

ਦੜ ਜਾਣਾ-ਲੁਕ ਕੇ ਬੈਠ ਜਾਣਾ, ਲੰਮੇ ਪੈ ਜਾਣਾ।

ਦੜ ਵੱਟਣਾ-ਸੀ ਨਾ ਕਰਨੀ, ਉਭਾਰਨਾ ਨਾ, ਔਖੇ ਹੋ ਕੇ, ਚੁੱਪ ਕਰਕੇ ਗੁਜ਼ਾਰਾ ਕਰਨਾ।

ਦਾਅ ਮਾਰਨਾ-ਧੋਖਾ ਦੇਣਾ, ਮੌਕਾ ਵੇਖ ਕੇ ਧੋਖਾ ਦੇਣਾ। 

ਦਾਅ ਲਾਉਣਾ-ਮੌਕਾ ਮਿਲਣ 'ਤੇ ਆਪਣਾ ਕੰਮ ਕੱਢ ਲੈਣਾ। 

ਦਾਈਆ ਕਰਨਾ-ਫ਼ੈਸਲਾ ਕਰਨਾ। 

ਦਾਈਏ ਬੰਨ੍ਹਣਾ-ਜੀਵਨ ਦਾ ਟੀਚਾ ਮਿੱਥਣਾ, ਪੱਕਾ ਫ਼ੈਸਲਾ ਕਰਨਾ। 

ਦਾਹਵਾ ਠੋਕਣਾ-ਮੁਕੱਦਮਾ ਕਰਨਾ। 

ਦਾਹਵੇ ਬੰਨ੍ਹਣਾ-ਫੋਕੀਆਂ ਫੜਾਂ ਮਾਰਨੀਆਂ।

ਦਾੜ੍ਹ ਥੱਲ੍ਹੇ ਆਉਣਾ-ਅੜਿੱਕੇ 'ਚ ਫਸ ਜਾਣਾ, ਵਸ ਵਿੱਚ ਆਉਣਾ, ਕਾਬੂ ਕਰਨਾ।

ਦਾਹੜੀ ਖੇਹ ਪਾਉਣੀ-ਬੇਇੱਜ਼ਤੀ ਕਰਵਾਉਣੀ, ਨਮੋਸ਼ੀ ਕਰਨੀ। 

ਦਾੜ੍ਹੀ ਨਾਲੋਂ ਮੁੱਛਾਂ ਵੱਡੀਆਂ-ਮੂਲ ਨਾਲ਼ੋਂ ਵਿਆਜ ਵੱਧ ਜਾਣਾ। 

ਦਾਹੜੀ ਪੱਟਣਾ-ਬੇਇੱਜ਼ਤੀ ਕਰਨੀ, ਭਰੀ ਸਭਾ ਵਿੱਚ ਖੱਜਲ ਕਰਨਾ। 

ਦਾਹੜੀ ਬਿਗਾਨੇ ਹੱਥ ਫੜਾਉਣੀ-ਆਪਣੀ ਇੱਜ਼ਤ ਦੂਜੇ ਵੱਸ ਕਰਨੀ।

ਦਾਹੜੀ ਵੱਲ ਵੇਖਣਾ-ਵੱਡੀ ਉਮਰ ਦਾ ਖਿਆਲ ਰੱਖਣਾ, ਇੱਜ਼ਤ ਆਬਰੂ ਦਾ ਲਿਹਾਜ਼ ਕਰਨਾ।

